
	Առաջարկություն ներկայացնողի անունը
	Առաջարկության բովանդակությունը
	Արդյունքը

	
	ՀՀ արդարադատության նախարարություն
	1. Նախագիծը չի համապատասխանում Հայաստանի Հանրապետության Սահմանադրությանը: Այսպես՝ նախագծի 1-ին կետի 1-ին ենթակետի «բ» պարբերությամբ  նախատեսված է պետական ոչ առևտրային կազմակերպությունների գործունեության կենտրոնացված մոնիթորինգի իրականացում,  մինչդեռ անհրաժեշտ է նկատի ունենալ ՀՀ Սահմանադրության  83.5. հոդվածի 3-րդ կետի պահանջները, համաձայն որոնց բացառապես ՀՀ օրենքներով են սահմանվում իրավաբանական անձանց գործունեության նկատմամբ հսկողություն ու վերահսկողություն (այդ թվում՝ ստուգում, ուսումնասիրություն, տեսչական ստուգում) իրականացնելու դեպքերը, պայմանները և կարգը: Բացի այդ, անհրաժեշտ է հստակեցնել «կենտրոնացված մոնիթորինգ» հասկացության իրավական բովանդակությունը: Ելնելով վերոհիշյալից գտնում ենք, որ կենտրոնացված մոնիթորինգին վերաբերող դրույթները կարող են նախատեսվել միայն համապատասխան օրենսդրական հիմքերի առկայության պայմաններում:


	Չի ընդունվում:
    Նախագծի 1-ին ենթակետի <<բ>> պարբերությունը չի հակասում Սահմանադրության 83.5 հոդվածի 3-րդ կետին: <<Կենտրոնացված մոնիթորինգի իրականացումը>> չի ենթադրում իրավաբանական անձանց գործունեության նկատմամբ ոչ´ հսկողություն, ոչ´ էլ վերահսկողություն, այլ իրենից ներկայացնում է լիազորված մարմինների իրականացրած մոնիթորինգի արդյունքների ամփոփում (կենտրոնացում) ՀՀ ֆինանսների նախարարության կողմից:

     Վերոնշյալից բացի` <<Կենտրոնացված մոնիթորինգի իրականացումը>> ձևակերպմամբ գործառույթն արդեն իսկ ամրագրված է ՀՀ կառավարության 2008թ. մայիսի 15-ի N503-Ն (8-րդ կետի 11-րդ ենթակետի <<ե>> պարբերություն) և 2012թ. նոյեմբերի 12-ի  N1397-Ն  (1-ին կետի 2-րդ ենթակետի <<ա>> պարբերություն) գործող որոշումներում:

	
	
	2. Նախագծում օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետի 1-ին ենթակետի «բ» պարբերությունում  անհրաժեշտ է հստակեցնել «պատկերամուտի հրապարակումը» արտահայտությունը՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:


	Չի ընդունվում:
      ՀՀ կառավարության 2012թ. օգոստոսի 30-ի N1104-Ն որոշմամբ հաստատված հավելվածի 5-րդ կետի 11-րդ ենթակետում արդեն իսկ ամրագրված է <<պատկերամուտ>>  բառը, իսկ վերջինս <<scan>> բառի հայերեն տարբերակն է:


